
Sita 6,932
barangan

DBKL ambil tindakan pada penjaja
warga asing sejak Januari lalu

Mohd Noor dan Nurul
Hidayah Bahaudin
am@hmetro.com.my

Kuala Lumpur

ebanyak 6,932 tindakan si-
Sta barangan diambil oleh

Dewan Bandaraya Kuala
Lumpur (DBKL) terhadap pen-
jaja warga asing termasuk di
sekitar Pasar Borong Kuala
Lumpur bagi tempoh Januari la-
lu hingga kelmarin.

Dalam satu kenyataannya se-

malam, DBKL memaklumkan
pihaknya menerusi Jabatan Pe-
nguatkuasaan DBKL sentiasa
mengambil tindakan penguat-
kuasaan terhadap penjaja warga
asing termasuk di sekitar pasar
borong berkenaan secara ber-
terusan.

“Pada tahun lalu, sebanyak
7,970 tindakan sita terhadap ba-
rangan penjaja warga asing di-
lakukan.

“Bagi tempoh Januari lalu
hingga semalam (kelmarin) pu-
la, sebanyak 6,932 tindakan sita
barangan dilakukan.

“Tindakan penguatkuasaan
ini dilaksanakan di bawah pe-
runtukan Undang-Undang Kecil
Pelesenan Penjaja (Wilayah Per-
sekutuan Kuala Lumpur) 2016,
katanya.

Menurutnya, tindakan sita
terhadap warga asing dilakukan

serta merta dan barangan yang
disita tidak boleh dituntut dan
akan dilupuskan.

“Tindakan terhadap warga
asing termasuk mengawal kema-
sukan, pergerakan dan menahan
mereka yang menyalahi peratu-
ran adalah di bawah bidang tugas
dan tanggungjawab Jabatan
Imigresen Malaysia (JIM).

“Selaku pihak berkuasa tem-
patan, DBKL hanya boleh me-
ngambil tindakan terhadap ba-
rangan penjaja warga asing
yang didapati menjalankan ak-
tiviti perniagaan tanpa kebena-
ran,” katanya.

Bagaimanapun, katanya,
DBKL sentiasa bekerjasama de-
ngan agensi lain termasuk JIM
bagi memastikan pembabitan
warga asing dalam aktiviti per-
niagaan di sekitar ibu kota ini
dapat dibanteras.

“Selain itu, kami juga mela-
kukan pemantauan 24 jam me-
nerusi kamera litar tertutup di
pasar borong terbabit dan ka-
wasan sekitarnya bagi memben-
dung aktiviti penjajaan oleh
warga asing.

“Justeru, orang ramai diminta
menyalurkan maklumat me-
ngenai aktiviti perniagaan oleh
warga asing kepada kami me-
nerusi Sistem Pengaduan Awam
Kuala Lumpur (ADU@KL) di
pautan pantas https:/adukl.
dbkl.gov.my untuk tindakan
lanjut,” katanya.




